
Makadim 1 itu-anak-anak tu tamasaz

Hineza gabas a toglavdavus tu gaganup, atumasgengun nepa ki bunun
tu gaganup, lusga ia tu ni-i tu magtu saduu davus. Hineza tu tastugani-an,
misbusukdengaz a bunun a, samugq is heza tatini tu madengaz a tupa istaa tu,
“ Uvaz-az, ma-aq is gabas in a, altupa tu miku-aqg, malkama-ag, asa su-u ka
tunpu kun tu ni-i tu lungulungu tu konga-an tosdidiip. ” Tunaqtung in a
madengaz a tupa ka, minlalav in naip, maszang matatesaq tu hineza bunun a
binazbaz istaa.

Heza tu tastugani-an, paqudan nepa bunun i davus. Tudiip tu na
musugis in nepa mulumag a, samug is latunggaz nepa haan daan. Tis-ama-
un nepa ki tumaz mundadaza lukis a, pihanun nepa haan takidada-an istaa
tu, na ispaka-un i lugi istaa. Munastu nepa haan lukis ta kilim i batu tu, na
iste’luq issia misbusuk a gaqanup bunun tu bungu. Tis-uni gan a tu
kalinkazhavun i hivhiv a, tispalkav naip a, tinquz-adengaz naip, tinliskin tu
leku-aq naip mundadaza haan lukis ti ka? Tisga gan a naip siza-un a mata
saduu ki issia tumaz ta tu lugi, miliskin naip tu ni-i, na ni-i ata kis mopa ti ki
na mataz ata haip, miku-ag saak tu mavia tu minmazavmazayv iskahahaan

takidada-an i tumaz ti kis? Pinahiva naip maszang is liputnig masabaq a,

kamiing naip masasapsap tu duuqg tausdidipa-un ang ta ka tunpu

ka? Tinnahip naip tu idiip ang a tunpu. Kamiing naip maldikus i

via. Miliskin naip tu, “ Tuza tu unindengaz ang ai! Ma-aq is alni-i saak tan-a
Ki issia madengaz ta tu galinga ka, nepas ni-i tu almiku-aq saak haip i. ”

Mundadaza in lukis a tumaz, tangusun ang istaa sia lugi tumaz a bungu
ku-uni-an i tunpu kali’luq mapataz. Tutuza ka tumaz a tu siza ki batu
mundadaza haan lukis a takidada-an istaa, tan-a-un istaa tu sisis-an
mesnanastu dalaq mananakis mundadaza lukis. Diip tu sanhapav sia tumaz
ta ka bungu ka, tesasu-un istaa maku-uni Ki tunpu ta teli’luq. Sadu-an istaa
ka tumaz a tu lusqa mesnadadaza lukis mugalgal panmangmang pananastu
dalag mataz.

Tupa nepa tu, “ Ma-aq ata ka gaganup a, nanu ka tunpu tu ni-i tu maqtu
galmangun, mopa i-ita mita ka tamasaz. ” Paaq pu-un, ma-ag a Bununtuza
ka bananaz a altupa tu iska-isag-isag, asa tu tosdidiip i gemangsut, sia via,
ni-i ka Bununtuza gabas tinquz-a nait minpising is saduu madadengaz

bananaz tu tosdidiip i via, mopa masamu ka Bununtuza mapataz bunun.

